
Shri Bhavanishankara Suprabhatam

ஶ்ரீப⁴வாநீஶங்கரஸுப்ரபா⁴தம்

வாக³ர்தா²விவ ஸம்ப்ரு’க்தௌ வாக³ர்த²ப்ரதிபத்தயே ।
ஜக³த: பிதரௌ வந்தே³ பார்வதீபரமேஶ்வரௌ ॥ 1॥
மாதஸ்ஸமஸ்தஜக³தாம் த்ரிபுராஸுராரே:
அர்தா⁴ங்க³ஹாரிணி மஹோஜ்ஜ்வலதி³வ்யகாந்தே ।
ஶௌரீந்த்³ரகாதி³-தி³விஜை: பரிஸேவிதாங்க்⁴ரே
ஶ்ரீவாமதே³வத³யிதே தவ ஸுப்ரபா⁴தம் ॥ 2॥
ஸந்த்⁴யாமுபாஸ்ய பரிபூஜ்ய ச காமதே⁴நூ:

தா தோ³ஹயந்தி விதி⁴வத்³து⁴தவஹ்நிமுக்²யா: ।
ப்ராத்⁴யாபயந்தி முநய: ஶ்ருதிமந்த்ரபாடா²ந்
கைலாஸவாஸவநிதே தவ ஸுப்ரபா⁴தம் ॥ 3॥
ப்ராச்யங்க³நாமருணகாம்ப³ரதா⁴ரயந்தீம்
ப்ரேம்ணா விஹஸ்ய நநு தா⁴வதி ஸூர்யதே³வ: ।
க³ந்தா⁴நிலஸ்து ஶிஶிரஶ்ச ஶநை: ப்ரவாதி
ஶ்ரீஶைலநாத²லலநே தவ ஸுப்ரபா⁴தம் ॥ 4॥
உத்திஷ்ட² தே³வி வரதே³ கநகாத்³ரிவாஸே
ராஜத்ஸஹஸ்ரத³லபத்³மவிஹாரஶீலே ।
நீவாரஶூகதநுபா⁴ஸ்வரபீதபா⁴ஸே
ஶ்ரீகண்ட²மாநிநி ஶிவே தவ ஸுப்ரபா⁴தம் ॥ 5॥
ஶிவாகாந்த ஶம்போ⁴ ஶஶாங்கார்த⁴மௌலே
மஹேஶாந ஶூலிந் ஜடாஜூடதா⁴ரிந் ।
நமஸ்தே விபோ⁴ விஶ்வமூர்தே ஸுமூர்தே
ப⁴வாநீபதே தே ஶிவம் ஸுப்ரபா⁴தம் ॥ 6॥
ராமேஶ்வராதி⁴ஷ்டி²தப⁴வ்யலிங்க³
ஸம்ஸ்தூயமாநாமரஸார்வபௌ⁴ம ।
சித்ராபுரஶ்ரீமட²முக்²யதே³வ
ஶம்போ⁴ ப⁴வாநீத⁴வ ஸுப்ரபா⁴தம் ॥ 7॥

லிபிப்³ரஹ்மரூபிந் கு³ணாதீதரூப
சிதா³காஶரூபிந் ப⁴வாதீதரூப ।
மஹாலிங்க³ரூபிந் க்ஷராதீதரூப
ப⁴வாநீபதே தே ஶிவம் ஸுப்ரபா⁴தம் ॥ 8॥
சிதா³நந்த³மூர்தே ஸுராநந்த³கர்த்ரே
பராநந்த³மூர்தே ஶிவாநந்த³தா³த்ரே ।
ப⁴வாநந்த³மூர்தே ஸ்மராநந்த³ஹர்த்ரே
ப⁴வாநீபதே தே ஶிவம் ஸுப்ரபா⁴தம் ॥ 9॥
த்ராஹி த்ராஹி மஹேஶ ஶங்கர விபோ⁴ ஸம்ஸாரது:³கா²ர்ணவாத்
ஸுஜ்ஞாநாஶ்ரய ஶங்கராதி³யதிபி: ⁴ சித்ராபுராதி⁴ஷ்டி²தை: ।
ஶ்ரீமச்ச²ங்கரதே³ஶிகேந்த்³ரவிமலைஶ்சா²த்ரை:ஸதா³ பூஜித
ஹே ஶம்போ⁴ தவ ஸுப்ரபா⁴தமமலம் ஶ்ரீமத்³ப⁴வாநீபதே ॥ 10॥
புராரே ஸ்மராரே ஸதா³ தாபஹார
முராரேர்வ்யதா²ரே மஹாபாபஹார ।
ஸுராரே: பராரே த்ரிலோகோபகார
ப⁴வாநீபதே தே ஶிவம் ஸுப்ரபா⁴தம் ॥ 11॥
ரமாகாந்தகாந்தம் ஶிவாஶோகஶாந்தம்
வ்ரு’ஷாரூட⁴தே³வம் ஶிவாலிங்கி³தாங்க³ம் ।
சிதாப⁴ஸ்மலேபம் ஜடாகா³ங்க³தோயம்
ப⁴வாநீபதே தே ஶிவம் ஸுப்ரபா⁴தம் ॥ 12॥
மஹேஶம் ஸுரேஶம் கி³ரீஶம் க³ணேஶம்
அஜம் நிர்விகல்பம் நிஜம் நிர்விகாரம் ।
தமீஶம் ப⁴ஜே பஞ்சவக்த்ரம் த்ரிநேத்ரம்
ப⁴வாநீபதே தே ஶிவம் ஸுப்ரபா⁴தம் ॥ 13॥
ட²காரத்³வயம் ஸுஸ்வஸாயுஜ்யரூபம்
ரவிக்³லௌ மஹாபூ⁴தஹோத்ரு’ஸ்வரூபம் ।
ப⁴ஜேऽஹம் நிராகாரஓங்காரவேத்³யம்
ப⁴வாநீபதே தே ஶிவம் ஸுப்ரபா⁴தம் ॥ 14॥
உத்திஷ்டோ²த்திஷ்ட² தே³வேஶ உத்திஷ்ட² வ்ரு’ஷப⁴த்⁴வஜ ।
உத்திஷ்ட² கி³ரிஜாகாந்த த்ரைலோகீமங்க³ளப்ரத³॥ 15॥
உத்திஷ்ட² ஶம்போ⁴ கருணார்த்³ரபாங்க³
ரு’க்³பி⁴ர்யஜுர்பி⁴ஶ்ச ஸுஸாமகீ³தை: ।

த்வாம் ஸ்தௌதி தே³வர்ஷிமஹர்ஷிஸங்க: ⁴
த்வத்³த³ர்ஶநேப்ஸுஶ்ச ஸுரேஶஸங்க: ⁴ ॥ 16॥
த்வயி ஸுப்தே ஜக³த்ஸுப்தம் த்வயி ஜாக³ர்தி ஜாக்³ரதி ।
தஸ்மாது³த்திஷ்ட² லோகேஶ அஸ்மாகம் மங்க³ளம் குரு ॥ 17॥
ப்ராத:ஸ்மராமி ப⁴வதீ³யபதா³ரவிந்த³ம்
கௌ³ரீகராப்³ஜம்ரு’து³ஸம்ஹநநாவலீட⁴ம் ।
ஸ்துத்யாவதா³நமபி தும்பு³ருநாரதா³த்³யை:
ஸம்போ³த⁴யாமி மம சேதஸி ஸுப்ரபோ³தே⁴ ॥ 18॥
கைலாஸே ஸுமநோஹரே மணிமயே ஸௌதே⁴ மஹாமண்ட³பே
பர்யங்கே ஶயநீயதல்பம்ரு’து³லே வாமாங்கீ³ வாமாம்ஸகே ।
த்வத்³வாரிஸ்தி²தநந்தி³நந்தி³தபதே³ கௌ³ராத்³ரிகௌ³ரீபதே
ஸம்விஷ்டம் தவ ஸுப்ரபா⁴தமமலம் ஶ்ரீமத்³ப⁴வாநீபதே ॥ 19॥
கோ³கர்ணக்ஷேத்ரமத்⁴யஸ்த² பரிஜ்ஞாநாஶ்ரமைர்வரை: ।
ஸம்ஸேவிதபதா³ப்³ஜாய ப⁴வாநீஶாய மங்க³ளம் ॥ 20॥
சித்ராபுரமடா²சார்ய ப்ரத²மைஶ்ஶங்கராஶ்ரமை: ।
ப⁴க்த்யாராதி⁴தப⁴வ்யாய ப⁴வாநீஶாய மங்க³ளம் ॥ 21॥
ஜ்ஞாநவைராக்³யஸம்பந்ந-பரிஜ்ஞாநாஶ்ரமைஶ்ஶுபை: ⁴ ।
ஸம்பூஜித-மஹேஶாய ப⁴வாநீஶாய மங்க³ளம் ॥ 22॥
ஶங்கராசார்யஸச்சி²ஷ்யஸஞ்ஜாதைஶ்ஶங்கராஶ்ரமை: ।
ஸம்ஸ்துதாமரபூஜ்யாய ப⁴வாநீஶாய மங்க³ளம் ॥ 23॥
தத்த்வஜ்ஞாநஸுதா⁴ஸிந்து⁴விது⁴பி:⁴ கேஶவாஶ்ரமை: ।
ஶ்ரத்³த⁴யார்சிதலிங்கா³ய ப⁴வாநீஶாய மங்க³ளம் ॥ 24॥
அஜ்ஞாநதிமிரவ்ராதபா⁴ஸ்கரைர்வாமநாஶ்ரமை: ।
ஸந்நுதாய கி³ரீஶாய ப⁴வாநீஶாய மங்க³ளம் ॥ 25॥
வேத³வேதா³ந்தநிஷ்ணாதக்ரு’ஷ்ணாஶ்ரமகு³ரூத்தமை: ।
ஸந்நுதாய த்ரிணேத்ராய ப⁴வாநீஶாயமங்க³ளம் ॥ 26॥
சித்ராபுரநவோந்மேஷபாண்டு³ரங்கா³ஶ்ரமைர்பு³தை: ⁴ ।
வந்தி³தாமரவந்த்³யாய ப⁴வாநீஶாய மங்க³ளம் ॥ 27॥
ஸாரஸ்வதஜநாநந்தை³ராநந்தா³ஶ்ரமயோகி³பி:⁴ ।
த்³ரு’ஷ்டாநந்த³ஸ்வரூபாய ப⁴வாநீஶாய மங்க³ளம் ॥ 28॥
ஆஶ்ரிதாஶ்ரயஸந்த³க்ஷை: பரிஜ்ஞாநாஶ்ரமை: பரை: ।
பரிஜ்ஞாதாய ப⁴ர்கா³ய ப⁴வாநீஶாய மங்க³ளம் ॥ 29॥

ஜ்ஞாநயோக³தபோதீ³ப்தை:ஸத்³யோஜாதஶங்கராஶ்ரமை: ।
ஸம்பூஜிதாய ஸாம்பா³ய ப⁴வாநீஶாய மங்க³ளம் ॥ 30॥
ப⁴ஸ்மோத்³தூ⁴லிததே³ஹாய பஞ்சவக்த்ராய ஶம்ப⁴வே ।
க³ங்கா³த⁴ராய ஶர்வாய ப⁴வாநீஶாய மங்க³ளம் ॥ 31॥
தே³வதா³நவ-க³ந்த⁴ர்வ-ஸித்³த⁴யக்ஷோரகா³தி³பி: ⁴ ।
வந்தி³தாங்க்⁴ரிஸரோஜாய ப⁴வாநீஶாய மங்க³ளம் ॥ 32॥
மங்க³ளம் தே மஹேஶாய மங்க³ளம் ம்ரு’க³தா⁴ரிணே ।
மங்க³ளம் மஹதே துப்⁴யம் ப⁴வாநீஶாய மங்க³ளம் ॥ 33॥
யத்பாத³ஸ்மரணம் முதா³ கலயதாம் ப³த்³தா⁴த³ராணாம் ஹ்ரு’தி³
ஸர்வாகௌ⁴க⁴ஹரம் கலேர்மலஹரம் ப்ராத:ஸ்மரம் ருக்³க⁴ரம் ।
ஸர்வைஶ்வர்யகரம் ஸதா³ஸுக²கரம் ஸந்மார்க³தீ³பம் ம்ரு’ட³

த்வத்பாத³ஸ்மரணம் ப⁴வேத் ப்ரதிப⁴வம் ஸந்மங்க³ளம் மங்க³ளம் ॥ 34॥
இதி ஶ்ரீ ப⁴வாநீஶங்கரஸுப்ரபா⁴தம் ஸம்பூர்ணம் ।

